
Annotatsiya. Ushbu maqolada chiziqli dasturlash masalalarining qo‘llanish

Igtisodiy masalalarni hal etishda chiziqli dasturlash uslublari muhim ahamiyat
kasb etadi. Bunday masalalarni yechish uchun dastlab ularning iqtisodiy-
matematik modeli tuziladi, so‘ngra optimal yechim topishda chizigli dasturlash
uslublaridan biri qo‘llaniladi.

Igtisodiy masalalarda uchraydigan miqdorlar orasidagi bog‘lanish chizigli
funktsiya ko‘rinishida ifodalangan va bu miqdorlarga qo‘yilgan shartlar —
cheklanishlar tizimi ham chiziqli bo‘lsa, bunday masalalarni chizigli dasturlash
masalalari deyish mumkin.

Chiziqli dasturlash masalasi birinchi marta 1930-yilda Rossiya matematigi
AN.Tolstoy tomonidan qo‘yildi. 1939-yilda esa Rossiya matematigi
L.V.Kantorovich chiziqli dasturlash masalasini yechishning umumiy uslubini
tavsiya etdi va u chiziqli dasturlash usulining asoschisi sifatida tan olingan. Uning
1939-yilda chop etilgan “Ishlab chiqgarishni tashkil etish va rejalashtirish”
monografiyasida chiziqli dasturlash usulining dastlabki tushunchalari keltirilgan.
L.V .Kantorovich tomonidan ilgari surilgan g‘oya o‘z vaqtida e’tiborsiz qolgan.

Chizigli dasturlashning boshlanishi 1940-yillarga to‘g‘ri keladi. Amerika
olimi Jorj Dantsig 1949-yilda chiziqli dasturlash masalasini yechishning sodda
uslubi - simpleks usul algoritmini ishlab chiqdi. Bu algoritm, chizigli dasturlash
masalalarini samarali tarzda yechish uchun ishlab chiqilgan bo‘lib, bugungi kunda
ko‘plab sanoat tarmogqlarida qo‘llaniladi. Dantzig bu algoritmni dastlab AQSH
armiyasi uchun ta’minot zanjirlarini optimallashtirishga mo‘ljallagan.

1960-yillarda kompyuter texnologiyalarining rivojlanishi va uning matematik
modellarni yechishda qo‘llanilishi chiziqli dasturlash masalalarining yechimini
yanada samarali va tezroq amalga oshirish imkonini berdi. Ayniqsa, iqtisodiyot va
sanoatni optimallashtirishda chizigli dasturlashning ahamiyati oshdi..

1980-yillardan boshlab chizigli dasturlash masalalarini yechish jarayoni

yanada kengayib, ko‘plab sohalarda qo‘llanila boshlandi. Masalan:

- iqtisodiyotda resurslarni tagsimlash, ishlab chiqarish quvvatlarini
optimallashtirish, ta’minot zanjirlarini boshgarish va boshqa sohalarda chiziqli
dasturlashning qo‘llanilishi kengaydi;

- logistikada, transport tarmoglarining optimallashtirilishi, yo‘nalishlarni
tanlash va yuklarni tagsimlashda chiziqli dasturlashdan foydalanildi;

- tibbiyot va biotexnologiya sohasida ham resurslarni boshqarish va
optimallashtirishda chiziqli dasturlash texnikalaridan foydalanildi.

Bugungi kunda chiziqli dasturlash masalalarini yechishga yangicha
yondashuvlar mavjud. Yangi metodlar va algoritmlar, masalan, interior point
method va barrier metodlari chiziqli dasturlash masalalarini yanada samarali va
tezroq yechishga imkon yaratdi. Shuningdek, yangi texnologiyalar, jumladan,
sun’ly intellekt va avtomatik optimallashtirish metodlari chiziqli dasturlashni yangi
sohalarga olib keldi, masalan, mashinani o‘rganish va murakkab tizimlarni
boshqarish.

Bizga ma’lumki, chiziqli dasturlash masalasi gavariq ko‘pburchak ichidagi
chizigli funktsiyaning minimal va maksimal gqiymatlarini topishdir. Bu masalani
yechishning klassik simpleks wusuli ma’lum bo‘lib, uning murakkabligi
o‘lchamning oshishi bilan eksponent ravishda ortadi. Simpleks usul algoritmi blok-
sxemasi 1- rasmda keltirilgan.

Qavariq ko‘pburchak tekisligida panjara hosil bo‘ladi — bu gabul qiluvchi
maydon hisoblanadi. Bunda magsad funktsiyaning minimal yoki maksimal
giymatini aniqlaydigan va unga asoslangan tegishli argumentning koordinatalarini
beradigan neyron tarmoq yordamga keladi. Janubiy Ural davlat universiteti
olimlari Leonid Sokolinskiy va Nikolay Olxovskiy bunday maydonni qurish va
uning tugun nugqtalarining koordinatalarini tartib ragqami bo‘yicha aniqlash
algoritmlarini taqdim etdilar. Ular superkompyuterda hisoblash eksperimentini
o‘tkazdilar.

Chelyabinsklik olimlar sun’iy intellektni "sof matematikaga" "implantatsiya

qilish" yo‘llarini qidirmoqdalar, bu yechim izlashni sezilarli darajada tezlashtiradi.

Neyron tarmoqlar simpleks usulini takomillashtirishga yordam beradi. L.
Sokolinskiy va I. Sokolinskayalar apeks usulini ishlab chiqishdi. U nagshlarni
ishlab chigadi - neyron tarmogqlar uchun o‘quv ma’lumotlar to‘plamini, uning

vizual tasviri asosida chiziqli dasturlash muammosiga yechim topishga qodir.

1- rasm. Simpleks usul algoritmi blok-sxemasi

Apeks usulida predikator va korrektordan foydalaniladi: birinchisi mavjud
sohaning ma’lum bir nuqtasining koordinatalarini hisoblab chigadi va korrektor
esa chizigli dasturlash muammolarining aniq yechimiga yaqinlashadigan

iteratsiyalarni quradi.

